
«Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության միջև էլեկտրոնային եղանակով տեղեկատվության փոխանակման կարգը հաստատելու մասին» Հայաստանի Հանրապետության կառավարության որոշման վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ աշխատանքի և սոցիալական հարցերի նախարարություն

2015-10-20 թիվ ԱԱ/ՀՄ-2-2/9243-15 գրություն

	Առաջարկություններ և դիտողություններ չկան:

	
	

	2. 
	ՀՀ կառավարությանն առընթեր ՀՀ ոստիկանություն 2015-10-21 թիվ 24/3107 գրություն
	Առաջարկություններ և դիտողություններ չկան:


	
	

	3.
	ՀՀ էկոնոմիկայի նախարարություն 2015-10-26 թիվ 01/10.1.3/8505-15 գրություն
	ՀՀ մաքսային սահմանով տեղափոխվող ապրանքների կորստի (շուտ փչացող ապրանքների դեպքում) և տեղափոխման ավելորդ ծախսերի կրճատման նպատակով`  առաջարկում ենք նախագծով հաստատվող կարգում հստակ ամրագրել պարտապանին պատկանող, ՀՀ մաքսային սահմանով տեղափոխվող գույքի վերաբերյալ էլեկտրոնային եղանակով տեղեկությունների փոխանակման, պարտապանին պատկանող, ՀՀ մաքսային սահմանով տեղափոխվող գույքի վրա արգելանք դնելու և արգելանքից հանելու ուղղությամբ համապատասխան մարմինների միջև էլեկտրոնային եղանակով իրականացվող ընթացակարգերի ժամկետները:
Միևնույն ժամանակ, հաշվի առնելով այն հանգամանքը, որ տվյալները նախատեսվում է փոխանցել էլեկտրոնային եղանակով, առաջարկում ենք ժամկետները սահմանել հնարավորինս կարճ, մասնավորապես` որոշման կայացման համար հիմք առաջանալուց հետո անմիջապես:   

	Ընդունվել է ի գիտություն:
	Բարձրացված հարցի շուրջ հայտնում ենք, որ պարտապանի առկա և հետագայում ձեռք բերվելիք գույքի վրա արգելանք դնելու և պարտապանի գույքի վրա դրված արգելանքը վերացնելու մասին տվյալների փոխանակման ուղղությամբ իրականացվող ընթացակարգերի ժամկետների վերաբերյալ «Դատական ակտերի հարկադիր կատարման մասին» ՀՀ օրենքում արդեն իսկ առկա են կարգավորումներ: Մասնավորապես՝  սույն օրենքի 40-րդ հոդվածի 6-րդ մասի համաձայն՝ պետական մարմինները և այլ կազմակերպություններ պարտավոր են հարկադիր կատարողի հարցումներին պատասխանել յոթնօրյա ժամկետում, եթե օրենքով կամ այլ իրավական ակտերով հարցումներին պատասխանելու համար այլ ժամկետ սահմանված չէ: 
Բացի այդ, էլեկտրոնային եղանակով իրականացվող ընթացակարգերի ժամկետի վերաբերյալ դրույթ է նախատեսված Նախագծով հաստատվող ԿԱՐԳ-ի 7-րդ կետում. «7. Հարկադիր կատարման ծառայությունից ստացված արգելադրման հաղորդագրության հիման վրա պարտապանի կողմից սույն կարգի չորրորդ կետով սահմանված մաքսային ընթացակարգերով մաքսային հայտարարագիր ներկայացնելու դեպքում Մաքսային ծառայության կողմից իրական ժամանակում Հարկադիր կատարման ծառայություն է ուղարկվում գործարքի վերաբերյալ տեղեկություն:»:



	4.
	ՀՀ կառավարությանն առընթեր ազգային անվտանգության ծառայություն
2015-10-26 թիվ 11/1034 գրություն

	1. Կարգի նախագծի 1-ին կետում «հարկադիր կատարման» բառերը փոխարինել «դատական ակտերի հարկադիր կատարումն ապահովող» բառերով:
2. 10-րդ կետում «ապահովում եմ» բառերից հետո ավելացնել «տեղեկատվության անվտանգ փոխանակումն, ինչպես նաև» բառերը:

	1. Ընդունվել է:
2. Ընդունվել է:
	1. Նախագծում կատարվել է համապատասխան փոփոխություն:
2. Նախագծում կատարվել է համապատասխան փոփոխություն:

	5.
	ՀՀ ֆինանսների նախարարություն
2015-10-27 թիվ 01/11-5/32431-15 գրություն
	1. Որոշման նախագծի վերնագիրը շարադրել հետևյալ բովանդակությամբ. 

«Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության հարկադիր կատարման ծառայության միջև էլեկտրոնային եղանակով պարտապանի՝ Հայաստանի Հանրապետության մաքսային սահմանով տեղափոխվող ապրանքի վրա արգելանք դնելու և արգելանքից հանելու կարգը հաստատելու մասին»:
2. Որոշման նախագծի 1-ին կետը շարադրել հետևյալ բովանդակությամբ. 

«Հաստատել Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության հարկադիր կատարման ծառայության միջև էլեկտրոնային եղանակով պարտապանի՝ Հայաստանի Հանրապետության մաքսային սահմանով տեղափոխվող ապրանքի վրա արգելանք դնելու և արգելանքից հանելու կարգը՝ համաձայն հավելված 1-ի»:
3. Որոշման նախագծի 2-րդ կետը շարադրել հետևյալ բովանդակությամբ. 
«Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության հարկադիր կատարման ծառայության կողմից 30-օրյա ժամկետում հաստատել էլեկտրոնային եղանակով փոխանակվող տեղեկատվության տեխնիկական նկարագրերը»:
4. Որոշման նախագծի Հավելված 1-ի վերնագիրը շարադրել հետևյալ բովանդակությամբ.

«Կարգ Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության հարկադիր կատարման ծառայության միջև էլեկտրոնային եղանակով պարտապանի՝ Հայաստանի Հանրապետության մաքսային սահմանով տեղափոխվող ապրանքի վրա արգելանք դնելու և արգելանքից հանելու»:
5. Որոշման նախագծում կիրառվող «մաքսային ռեժիմ» բառերը փոխարինել «մաքսային ընթացակարգ» բառերով:
6. Որոշման նախագծի Հավելված 1-ով սահմանված Կարգի 6-րդ և 7-րդ կետերը խմբագրել:
7. Որոշման նախագծի Հավելված 2-ի առնչությամբ, հայտնում եմ, որ Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության հարկադիր կատարման ծառայության միջև տեղեկատվության փոխանակումն ապահովող ներդրված պիլոտային համակարգի շրջանակներում ներկայումս փոխանակվող տեղեկատվությունը տարբերվում է որոշման նախագծի Հավելված 2-ում ներկայացված ձևաչափերից և տեղեկատվության փոխանակման նախատեսվող ծավալներից: Միևնույն ժամանակ ներկայումս տեղեկատվության փոխանակումն իրականացվում է ավտոմատացված համակարգերի կողմից մշակվող XML ձևաչափով, իսկ Հավելված 2-ում ներկայացված ձևաչափերով նախատեսված տեղեկատվությունը չի մշակվում մաքսային ծառայության ավտոմատացված տեղեկատվական համակարգերի կողմից: Այսպիսով` Հավելված 2-ով ներկայացված տեղեկատվությունը` նախատեսված ձևաչափերին և ծավալներին համապատասխան, մաքսային ծառայության որևէ գործընթացում մասնակցություն չունի, այն դեպքում, երբ ներդրված պիլոտային համակարգի նախագծման ժամանակ հաշվի է առնվել տեղեկատվության փոխանակման ներկայիս փաստացի ծավալը: Հաշվի առնելով վերոգրյալը` առաջարկում եմ հանել որոշման նախագծի Հավելված 2-ը` հաստատելով փոխանակվող տեղեկատվության ձևաչափերն և ծավալները որոշման նախագծի 2-րդ կետով նախատեսված տեխնիկական նկարագրերում:

	1. Ընդունվել է:
2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է:


	1. Նախագծում կատարվել է համապատասխան փոփոխություն:
2. Նախագծում կատարվել է համապատասխան փոփոխություն:

3. Նախագծում կատարվել է համապատասխան փոփոխություն:

4. Նախագծում կատարվել է համապատասխան փոփոխություն:

5. Նախագծում կատարվել են համապատասխան փոփոխություններ:

6. Նախագծում կատարվել են համապատասխան փոփոխություններ:

7. Նախագծում կատարվել է համապատասխան փոփոխություն:



	6.
	ՀՀ կառավարության աշխատակազմի 

իրավաբանական վարչություն
2015-11-19 

թիվ 02/23.2/19708-15 գրություն
	Նախագծի վերաբերյալ հայտնում ենք, որ բացակայում է նախագծի ընդունման իրավական հիմքը: ՀՀ Սահմանադրության 85-րդ հոդվածի 5-րդ մասի և «Իրավական ակտերի մասին» ՀՀ օրենքի 14-րդ հոդվածի 1-ին մասի համաձայն Հայաստանի Հանրապետության կառավարությունն ընդունում է որոշումներ միայն Հայաստանի Հանրապետության Սահմանադրությամբ և Հայաստանի Հանրապետության օրենքներով իրեն վերապահված լիազորությունների շրջանակում: Այսպիսով՝ նախագծի նախաբանում հղում է կատարված «Դատական ակտերի հարկադիր կատարման մասին» ՀՀ օրենքի 40-րդ հոդվածի 3-րդ մասին՝ համաձայն որի պարտապանի գույքի հետախուզումն իրականացվում է անշարժ գույքի կադաստր, պետական ռեգիստր, դեպոզիտարիա, հարկային, մաքսային, պետավտոտեսչության մարմիններին հարցումներ կատարելու միջոցով: Մինչդեռ՝ նախագծով՝ համաձայն որոշման 1-ին կետի, ներկայացվել է Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության միջև էլեկտրոնային եղանակով պարտապանի՝ Հայաստանի Հանրապետության մաքսային սահմանով տեղափոխվող ապրանքի վրա արգելանք դնելու և արգելանքից հանելու կարգը:  Ինչ վերաբերում է որոշման նախագծի հավելվածի այն կետերին, որոնցով կարգավորվում են Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության միջև պարտապանին պատկանող, Հայաստանի Հանրապետության մաքսային սահմանով տեղափոխվող գույքի վերաբերյալ էլեկտրոնային եղանակով տեղեկությունների փոխանակման հետ կապված հարաբերությունները, ապա հայտնում ենք, որ ՀՀ կառավարության 2015 թվականի օգոստոսի 30-ի N 1093-Ն որոշման հավելվածի 15-րդ կետի համաձայն, եթե տարբեր պետական մարմինների էլեկտրոնային համակարգերը միմյանց հետ կապված չեն ՊՏՀ-ի միջոցով, ապա այդ պետական մարմինները կարող են սահմանել իրենց տեղեկատվական համակարգերի փոխգործելիությունը և համակարգումը՝ այդ մարմինների կողմից ընդունված համատեղ հրամանների միջոցով, եթե այդ հրամանները համապատասխանում են օրենքին, Հայաստանի Հանրապետության կառավարության 2015 թվականի օգոստոսի 31-ի N 1093-Ն որոշմանը և այդ որոշման հիման վրա հաստատված մանրամասն տեխնիկական մասնագրին: Հիմք ընդունելով վերոգրյալը, ինչպես նաև այն հանգամանքը, որ ներկայումս թղթային տարբերակով տվյալների փոխանակումը կարգավորվում է ՀՀ ֆինանսների նախարարի և ՀՀ գլխավոր հարկադիր կատարողի համատեղ հրամանով (Հայաստանի Հանրապետության կառավարությանն առընթեր մաքսային պետական կոմիտեի նախագահի 13.09.2006թ. թիվ 06/103-Ա և Հայաստանի Հանրապետության գլխավոր հարկադիր կատարողի 13.09.2006թ. թիվ 443 համատեղ հրամանը)` առաջարկում ենք տվյալների փոխանակման էլեկտրոնային եղանակին անցում կատարել վերոնշյալ համատեղ հրամանում համապատասխան փոփոխություն կատարելու կամ նոր համատեղ հրաման ընդունելու միջոցով:

	Ընդունվել է ի գիտություն:
	Բարձրացված հարցի շուրջ հայտնում ենք հետևյալը.
ՀՀ Սահմանադրության 85-րդ հոդվածի 5-րդ մասը սահմանում է, որ Կառավարության լիազորությունները սահմանվում են Սահմանադրությամբ և օրենքներով: «Իրավական ակտերի մասին» ՀՀ օրենքի 14-րդ հոդվածի 3-րդ մասն ընդգծում է, որ Հայաստանի Հանրապետության կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը Հայաստանի Հանրապետության Սահմանադրությամբ և Հայաստանի Հանրապետության օրենքով կամ Հայաստանի Հանրապետության Նախագահի հրամանագրով ու կարգադրությամբ չպետք է կարգավորվի իրավական այլ ակտերով:
Վերոհիշյալ իրավական նորմերի համալիր վերլուծությունից հետևում է, որ ՀՀ կառավարության որոշմամբ կարող է կարգավորվել չկարգավորված ցանկացած հարաբերություն, եթե այդպիսի հարաբերության կարգավորման համար ՀՀ Սահմանադրությամբ, օրենքով կամ Նախագահի հրամանագրով ու կարգադրությամբ ուղղակիորեն չկա սահմանում առ այն, որ կարգավորման ենթակա չկարգավորված հարաբերությունը պետք է կարգավորվի իրավական այլ ակտերով: 
Միևնույն ժամանակ, հարկ ենք համարում հայտնել, որ ՀՀ կառավարության աշխատակազմի իրավաբանական վարչության հետ կայացած աշխատանքային քննարկումների արդյունքում նախագծում կատարվել են որոշ փոփոխություններ: Մասնավորապես՝ ՀՀ կառավարության որոշման նախագծի վերնագիրը շարադրվել է նոր խմբագրությամբ՝ «Հայաստանի Հանրապետության ֆինանսների նախարարության մաքսային ծառայության և Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայության միջև էլեկտրոնային եղանակով տեղեկատվության փոխանակման կարգը հաստատելու մասին»՝ համապատասխանաբար խմբագրելով նաև նախագծով հաստատվող կարգի վերնագիրը: Բացի այդ, նախագծով հաստատվող կարգի 4-րդից 10-րդ կետերը շարադրվել են հետևյալ խմբագրությամբ՝ 
«4. Էլեկտրոնային փաստաթղթերի պաշտպանությունն ու նույնականացումն ապահովվում է Մաքսային ծառայության և Հարկադիր կատարման ծառայության միջև կազմակերպված փակ, առանձնացված հատուկ կապուղու միջոցով:
5. Ուղարկվող և ստացվող տեղեկությունները պահպանվում են Մաքսային ծառայության և Հարկադիր կատարման ծառայության տվյալների շտեմարաններում։ Հարկադիր կատարման ծառայության կառավարման էլեկտրոնային համակարգից պարտապանի առկա և հետագայում ձեռք բերվելիք գույքի վրա արգելանք դնելու մասին, պարտապանի գույքի վրա դրված արգելանքը վերացնելու մասին և պարտապանի գույքի վրա դրված արգելանքը վերացնելու (գործարքը թույլատրելու) մասին որոշումները և  պարտապանի գույքի վրա արգելանք դնելու մասին որոշման կատարման վերաբերյալ ծանուցումները կարող են արտաբերվել և տպագրվել համակարգից՝ տպագրական ձևերին համապատասխան։
6.  Հարկադիր կատարման ծառայության կողմից արգելադրման հետևանքով կասեցված գործարքի հետագա մաքսային ձևակերպումները թույլատրելու մասին որոշում ընդունելու դեպքում Մաքսային ծառայություն է ուղարկվում գործարքը թույլատրելու վերաբերյալ հաղորդագրություն:
7. Հարկադիր կատարման ծառայության և Մաքսային ծառայության միջև տեղեկատվության փոխանակումն իրականացվում է իրական ժամանակում:

8. Հարկադիր կատարման ծառայությունը և Մաքսային ծառայությունը ապահովում են տեղեկատվության անվտանգ փոխանակումը, ստացված տեղեկության նպատակային օգտագործումը, ինչպես նաև գաղտնիությունը՝ գործող օրենսդրությանը համապատասխան:»:


	7.
	ՀՀ ֆինանսների նախարարություն
(Տեղեկանք Մշտապես գործող ֆինանսատնտեսագիտական կոմիտեի 14.01.2016 թ. կայանալիք նիստի օրակարգի 13-րդ կետի (նախագիծ N 13) վերաբերյալ)
	1. Առաջարկում ենք Նախագծի Հավելվածի 2-րդ և 5-րդ կետերում «պարտապանի գույքի վրա դրված արգելանքը վերացնելու մասին և պարտապանի գույքի վրա դրված արգելանքը վերացնելու (գործարքը թույլատրելու) մասին որոշումները» բառերը փոխարինել «պարտապանի գույքի վրա դրված արգելանքը վերացնելու մասին և գործարքը թույլատրելու, ինչպես նաև պարտապանի կողմից իրականացվող որոշակի գործարք թույլատրելու մասին որոշումները» բառերով:
2. Առաջարկում ենք Նախագծի Հավելվածի 5-րդ կետում «արտաբերել և տպագրել» բառերից հետո ավելացնել «Հարկադիր կատարման ծառայության» բառերը:


	1. Ընդունվել է:
2. Ընդունվել է:
	1. Նախագծում կատարվել են համապատասխան փոփոխություններ:
2. Նախագծում կատարվել է համապատասխան փոփոխություն:


